
TARBIYACHILARNING 
LIDERLIK-BOSHQARUV 
KOMPETENTLIGINI 
RIVOJLANTIRISHNING 
PEDAGOGIK SHART-
SHAROITLARI

To‘xtayeva Dilrabo Nematovna
Samarqand viloyati, Paxtachi tumani, 11-DMTT tashkiloti direktori

Annotatsiya: Mazkur maqolada bo‘lajak tarbiyachilarning liderlik-boshqaruv kompetentligini rivojlantirishning pedagogik 
shart-sharoitlari yoritilgan. Unda zamonaviy maktabgacha ta’lim tizimida tarbiyachining kasbiy faoliyatiga qo‘yilayotgan 
talablar, liderlik-boshqaruv kompetentligining mazmun-mohiyati hamda uning tarkibiy komponentlari tahlil qilingan. 
Bo‘lajak tarbiyachilarda tashabbuskorlik, mustaqillik, mas’uliyat, kommunikativlik, tashkilotchilik va qaror qabul qilish 
ko‘nikmalarini rivojlantirishning pedagogik imkoniyatlari ochib berilgan. Shuningdek, kompetensiyaviy, shaxsga yo‘nalti-
rilgan, faoliyatga yo‘naltirilgan va tizimli yondashuvlar asosida liderlik-boshqaruv kompetentligini rivojlantirishning sama-
rali pedagogik shart-sharoitlari belgilangan.

Kalit so‘zlar: bo‘lajak tarbiyachi, liderlik, boshqaruv, kompetentlik, kasbiy kompetensiya, pedagogik shart-sharoitlar, 
tashabbuskorlik, tashkilotchilik, kommunikativlik, mustaqillik, mas’uliyat.
Abstract: This article discusses the pedagogical conditions for developing the leadership and management competence 
of future educators. It analyzes the requirements for the professional activities of educators in the modern preschool edu-
cation system, the content and essence of leadership and management competence, and its structural components. The 
pedagogical opportunities for developing initiative, independence, responsibility, communication, organizational skills, 
and decision-making skills among future educators are revealed. The article also identifies effective pedagogical con-
ditions for developing leadership and management competence based on competency-based, person-centered, activi-
ty-oriented, and systemic approaches.

Key words: future educator, leadership, management, competence, professional competence, pedagogical conditions, 
initiative, organizational skills, communication, independence, responsibility.
Аннотация: В данной статье рассматриваются педагогические условия развития лидерских и управленческих 
компетенций будущих педагогов. Анализируются требования к профессиональной деятельности педагога в совре-
менной системе дошкольного образования, содержание и сущность лидерских и управленческих компетенций и 
их структурные компоненты. Выявлены педагогические возможности развития инициативности, самостоятель-
ности, ответственности, коммуникативных и организационных навыков, а также умения принимать решения у 
будущих педагогов. Также определены эффективные педагогические условия развития лидерских и управленче-
ских компетенций на основе компетентностного, личностно ориентированного, деятельностно ориентированного 
и системного подходов.

Ключевые слова: будущий педагог, лидерство, управление, компетенция, профессиональная компетентность, 
педагогические условия, инициативность, организаторские способности, коммуникация, самостоятельность, 
ответственность.

KIRISH
Ta’lim, xususan, kasbiy-pedagogik ta’lim sohasidagi zamonaviy tendensiyalarni tahlil qilish shuni ko‘rsa-

tadiki, bugungi kunda bo‘lajak tarbiyachilarning nafaqat kasbiy bilim, ko‘nikma va malakalarini, balki ularning 
shaxsiy sifatlari, tashabbuskorligi, mustaqilligi, mas’uliyatliligi hamda liderlik-boshqaruv kompetentligini rivojlan-
tirishga ham alohida e’tibor qaratilmoqda. Maktabgacha ta’lim tashkilotlarida tarbiyachi pedagogik jarayonning 
asosiy subyekti sifatida bolalar faoliyatini tashkil etadi, guruhdagi ijtimoiy-psixologik muhitni shakllantiradi, tarbi-
yalanuvchilar o‘rtasidagi munosabatlarni muvofiqlashtiradi, ota-onalar va hamkasblar bilan hamkorlikni yo‘lga 
qo‘yadi. Shu sababli zamonaviy tarbiyachidan yuqori darajadagi kasbiy kompetentlik bilan bir qatorda, liderlik 
va boshqaruv qobiliyatlariga ega bo‘lish ham talab etiladi.

MAVZUGA OID ADABIYOTLAR SHARHI
Bo‘lajak tarbiyachilarda liderlik va kasbiy tayyorgarligida kompetensiyaviy yondashuvni rivojlantirishga 

I. L. Zimnyaya katta hissa qo‘shgan. Olim pedagog shaxsining sifatlarini obyektiv va subyektiv jihatlarga ajratadi. 
Obyektiv jihatlarga kasbiy bilim, fan metodologiyasini egallash, pedagogik va psixologik bilimlardan foydala-
nish kirsa, subyektiv jihatlar pedagogik mahorat, iste’dod, ijodkorlik va kasbiy tashabbuskorlikni qamrab oladi. 
Mazkur yondashuv bo‘lajak tarbiyachilarning liderlik-boshqaruv kompetentligini shakllantirishda ham muhim 
ahamiyatga ega [8, 56-b.].

N. I. Almazova pedagogning kasbiy kompetentligini pedagogik faoliyat va muloqotning yuqori darajada 
amalga oshirilishi, shuningdek, ta’lim-tarbiya jarayonida samarali natijalarga erishish bilan bog‘laydi. Bu fikr 
bo‘lajak tarbiyachining liderlik-boshqaruv kompetentligida tashkilotchilik, kommunikativlik, mas’uliyat va sama-
rali pedagogik hamkorlik kabi sifatlarning muhimligini ko‘rsatadi [2, 47-b.].

T. E. Isaeva pedagogning kasbiy-shaxsiy kompetensiyalarini moslashuvchan, ijtimoiy, ijtimoiy-tashkiliy, 
kasbiy va kommunikativ kompetensiyalar sifatida guruhlaydi. Ushbu tasnif bo‘lajak tarbiyachining liderlik-bosh-
qaruv kompetentligini rivojlantirishda, ayniqsa, ijtimoiy-tashkiliy va kommunikativ kompetensiyalarni rivojlanti-
rish zarurligini asoslaydi [3, 72-b.].

Bo‘lajak tarbiyachilarning liderlik-boshqaruv kompetentligini rivojlantirish jarayonida talabalarning indi-
vidual imkoniyatlari va qiziqishlarini hisobga olish, muammoli va pedagogik vaziyatli topshiriqlardan foydala-
nish, individual hamda jamoaviy faoliyatni uyg‘unlashtirish, o‘z-o‘zini nazorat qilish va refleksiyani rivojlantirish 
muhim pedagogik shart-sharoitlar sifatida namoyon bo‘ladi. Shuningdek, talabalarni ijodiy faoliyat, o‘z-o‘zini 
boshqarish, jamoaviy loyihalar va turli ma’naviy-ma’rifiy tadbirlarga faol jalb etish orqali ularda tashabbuskorlik, 
mustaqillik, mas’uliyat, muloqotga kirishuvchanlik, tashkilotchilik va boshqaruvchanlik sifatlarini rivojlantirish 
mumkin.

V. I. Andreyevning fikrlariga ko‘ra, zamonaviy pedagog oldida ta’lim sifatini oshirish, yuqori ta’lim stan-
dartlarini ta’minlash, ijodiy va tadqiqotchilik vazifalarini mustaqil hal qilish, tarbiya jarayonining murakkab-
lashib borayotgan muammolariga yechim topish, ilg‘or pedagogik texnologiyalarni muntazam o‘zlashtirish va 
turli fanlar bilan bog‘liq bilimlarni integratsiyalash kabi murakkab vazifalar turadi. Bunday vazifalarni samarali 
amalga oshirish uchun pedagog yuqori kasbiy kompetentlikka, ijodiy tafakkurga, ma’naviy-axloqiy salohiyatga, 
mustaqil qaror qabul qilish va o‘z faoliyatini boshqarish qobiliyatiga ega bo‘lishi zarur [1, 314-b.].

Mazkur talablar maktabgacha ta’lim sohasi uchun ham muhim ahamiyatga ega. Chunki tarbiyachi kichik 
yoshdagi bolalar bilan ishlash jarayonida nafaqat ta’lim-tarbiya beruvchi, balki ularning faoliyatini tashkil etuvchi, 
yo‘naltiruvchi va boshqaruvchi shaxs sifatida namoyon bo‘ladi. Shu nuqtayi nazardan, zamonaviy bo‘lajak tarbi-
yachiga qo‘yiladigan asosiy talablar qatoriga kasbiy kompetentlik, intellektuallik, raqobatbardoshlik, ma’naviy 
yetuklik, kommunikativlik, tashabbuskorlik va liderlik-boshqaruv kompetentligini kiritish mumkin. Liderlik-bosh-
qaruv kompetentligi tushunchasi.

Liderlik-boshqaruv kompetentligi bo‘lajak tarbiyachining pedagogik jarayonni maqsadli tashkil eta olishi, 
tarbiyalanuvchilar faoliyatini yo‘naltirishi va muvofiqlashtirishi, guruhdagi munosabatlarni samarali boshqarishi, 
mustaqil qaror qabul qilishi, tashabbus ko‘rsatishi va mas’uliyatni o‘z zimmasiga olishi bilan bog‘liq shaxsiy 
hamda kasbiy sifatlarning yaxlit tizimi sifatida namoyon bo‘ladi. Bo‘lajak tarbiyachining mustaqilligi ham lider-
lik-boshqaruv kompetentligining muhim tarkibiy qismi hisoblanadi. Mustaqillik tashabbuskorlik, tanqidiy fikrlash, 
adekvat o‘z-o‘zini baholash, shaxsiy mas’uliyat, ongli tanlov qilish va o‘z faoliyatini nazorat qilish kabi sifatlarda 
namoyon bo‘ladi.

Mustaqil qaror qabul qila oladigan tarbiyachi pedagogik vaziyatni tahlil qilib, mavjud sharoitdan kelib chiqib 
maqsadga muvofiq yechim topa oladi. Mas’uliyat esa bo‘lajak tarbiyachining qabul qilgan qarorlari, xatti-harakat-
lari va faoliyat natijalariga munosabatini ifodalaydi. Tarbiyachining o‘z faoliyati uchun javobgarlikni his qilishi 
uning ishonchli, halol va kasbiy-axloqiy me’yorlarga amal qiluvchi mutaxassis sifatida shakllanishiga xizmat 
qiladi. Shu sababli mustaqillik va mas’uliyatning yuqori darajada rivojlanishi bo‘lajak tarbiyachining liderlik pozit-
siyasini barqarorlashtiruvchi muhim omillardan hisoblanadi.

Bo‘lajak tarbiyachilarning liderlik-boshqaruv kompetentligini rivojlantirishning pedagogik shart-sharoitlari.
Bo‘lajak tarbiyachilarning liderlik-boshqaruv kompetentligini rivojlantirish oliy ta’lim muassasasida maqsadli 
tashkil etilgan pedagogik jarayonni talab qiladi. Bunda ta’lim mazmuni, pedagogik texnologiyalar, amaliy 
faoliyat, shaxslararo munosabatlar va talabaning individual imkoniyatlarini hisobga olish o‘zaro uyg‘un holda 
tashkil etilishi zarur.

Yagona axborot-ta’lim muhitini yaratish

Zamonaviy axborot texnologiyalaridan foydalanish bo‘lajak tarbiyachilarning liderlik-boshqaruv kompetent-
ligini rivojlantirishning muhim pedagogik shartlaridan biridir. Bugungi kunda ta’lim jarayonining raqamlashtirilishi 
bo‘lajak mutaxassislardan axborotni izlash, tahlil qilish, saralash va undan kasbiy faoliyatda samarali foydala-

gogik jarayonni rejalashtirish, axborot almashish, guruh faoliyatini muvofiqlashtirish, jamoaviy qarorlar qabul 
qilish va zamonaviy raqamli vositalardan foydalanish kompetensiyalarini shakllantirish imkoniyati yaratiladi. 
Bunda an’anaviy pedagogik vositalar bilan zamonaviy axborot-kommunikatsiya texnologiyalarining oqilona 
uyg‘unligini ta’minlash muhimdir.

Kasbiy kompetentlikning integratsiyalashgan rivojlanishini ta’minlash

Zamonaviy tarbiyachining kasbiy faoliyati faqat pedagogik bilimlar bilan chegaralanmaydi. U psixologiya, 
falsafa, huquq, iqtisodiyot, axborot texnologiyalari va boshqa fanlar bilan bog‘liq bilimlardan ham foydalanadi. 
Shu sababli bo‘lajak tarbiyachilarning liderlik-boshqaruv kompetentligini rivojlantirishda fanlararo integratsi-
yaga asoslangan yondashuvdan foydalanish zarur. Bunday yondashuv bo‘lajak tarbiyachiga murakkab peda-
gogik vaziyatlarni turli nuqtayi nazardan tahlil qilish, muammoning sabablarini aniqlash, muqobil yechimlarni 
ishlab chiqish va eng maqbul qarorni tanlash imkonini beradi. Shu bilan birga, bo‘lajak mutaxassislarni uzluksiz 
kasbiy rivojlanishga yo‘naltirish, mahalliy va xorijiy ilg‘or pedagogik tajribalarni o‘rganish ham liderlik-boshqaruv 
kompetentligining rivojlanishiga xizmat qiladi.

Emotsional-irodaviy sifatlarni rivojlantirish

Bo‘lajak tarbiyachining liderlik-boshqaruv kompetentligida emotsional-irodaviy sifatlar ham muhim o‘rin 
egallaydi. Xususan, empatiya, optimizm, emotsional barqarorlik, sabr-toqat, o‘zini boshqara olish va peda-
gogik vaziyatlarda ijobiy munosabatni saqlab qolish qobiliyati samarali liderlikning muhim shartlaridan hisobla-
nadi. Empatiya tarbiyachiga tarbiyalanuvchilarning his-tuyg‘ularini tushunish, ularning individual ehtiyojlarini 
hisobga olish va ular bilan ijobiy munosabat o‘rnatish imkonini beradi. Optimistik yondashuv esa tarbiyachining 
murakkab pedagogik vaziyatlarda ham ijobiy kayfiyatni saqlab qolishi, tarbiyalanuvchilarni qo‘llab-quvvatlashi 
va ularning imkoniyatlariga ishonch bildirishida namoyon bo‘ladi. Shu ma’noda, har bir bolaga optimistik nuqtayi 
nazardan yondashish bo‘lajak tarbiyachining pedagogik liderligining muhim ko‘rsatkichlaridan biridir.

TADQIQOT METODOLOGIYASI
Tadqiqotning metodologik asosini bo‘lajak tarbiyachilarning liderlik-boshqaruv kompetentligini rivojlantirish 

jarayonini shaxsiy, kasbiy va faoliyatga yo‘naltirilgan jihatlar asosida o‘rganishga imkon beruvchi kompetensi-
yaviy, shaxsga yo‘naltirilgan, faoliyatga yo‘naltirilgan, tizimli va aksiologik yondashuvlar tashkil etadi. Kompe-
tensiyaviy yondashuv bo‘lajak tarbiyachining liderlik-boshqaruv kompetentligini alohida bilim va ko‘nikmalar 
yig‘indisi sifatida emas, balki kasbiy faoliyat jarayonida namoyon bo‘ladigan integrativ shaxsiy-kasbiy sifat sifa-
tida talqin qilish imkonini beradi. Shaxsga yo‘naltirilgan yondashuv esa har bir bo‘lajak tarbiyachining individual 
imkoniyatlari, ehtiyojlari, qiziqishlari va liderlik salohiyatini hisobga olishga asoslanadi. Faoliyatga yo‘naltirilgan 
yondashuv doirasida liderlik-boshqaruv kompetentligini rivojlantirish bevosita amaliy faoliyat, pedagogik vazi-
yatlarni modellashtirish, jamoaviy topshiriqlar, loyiha faoliyati, rolli o‘yinlar va muammoli vaziyatlarni hal etish 
jarayonlari bilan bog‘lanadi. 

Tizimli yondashuv asosida bo‘lajak tarbiyachining liderlik-boshqaruv kompetentligi o‘zaro bog‘liq bo‘lgan 
motivatsion, kognitiv, kommunikativ, tashkiliy-boshqaruv va refleksiv komponentlar birligi sifatida qaraladi. 
Aksiologik yondashuv esa bo‘lajak tarbiyachida insonparvarlik, mas’uliyat, hamkorlik, pedagogik etika va 
tarbiyalanuvchi shaxsini qadrlash kabi kasbiy qadriyatlarni shakllantirishga yo‘naltiriladi. Tadqiqot jarayonida 
ilmiy-pedagogik adabiyotlarni nazariy tahlil qilish, taqqoslash, umumlashtirish, tizimlashtirish, pedagogik kuza-
tish, suhbat, so‘rovnoma, o‘z-o‘zini baholash, pedagogik diagnostika hamda tajriba-sinov metodlaridan foyda-
lanish nazarda tutiladi. Mazkur metodlar orqali bo‘lajak tarbiyachilarning liderlik va boshqaruvga oid bilimlari, 
tashabbuskorligi, mas’uliyatliligi, kommunikativ qobiliyatlari, tashkilotchilik ko‘nikmalari, mustaqil qaror qabul 
qilish va o‘z faoliyatini refleksiv baholash darajasi aniqlanadi.

TAHLIL VA NATIJALAR
Bo‘lajak tarbiyachilarning liderlik-boshqaruv kompetentligini rivojlantirishning pedagogik shart-sharoitlarini 

aniqlash maqsadida uning asosiy tarkibiy komponentlari tahlil qilindi. Tadqiqotda liderlik-boshqaruv kompeten-
tligining rivojlanganlik darajasi motivatsion, kognitiv, tashkiliy-boshqaruv, kommunikativ va refleksiv kompo-
nentlar asosida baholandi. Mazkur komponentlar bo‘lajak tarbiyachining pedagogik faoliyatga munosabati, 
liderlikka bo‘lgan ehtiyoji, boshqaruvga oid bilimlari, jamoani tashkil etish qobiliyati, samarali muloqot o‘rnatishi 
va o‘z faoliyatini tahlil qila olish imkoniyatlarini ifodalaydi.

1-jadval: Bo‘lajak tarbiyachilarning liderlik-boshqaruv kompetentligining asosiy komponentlari
№ Komponentlar Asosiy ko‘rsatkichlar Aniqlash mezonlari

1 Motivatsion Liderlikka qiziqish, tashabbuskorlik, 
kasbiy motivatsiya

Kasbiy faoliyatda faol ishtirok etish, yangi 
g‘oyalarni ilgari surish

2 Kognitiv Liderlik va boshqaruvga oid bilimlar, 
pedagogik vaziyatlarni tahlil qilish

Boshqaruv qarorlarini tushunish va pedagogik 
vaziyatga mos yechim topish

3 Tashkiliy-boshqaruv Tashkilotchilik, mustaqil qaror qabul 
qilish, mas’uliyat

Guruh faoliyatini rejalashtirish, vazifalarni 
taqsimlash va nazorat qilish

4 Kommunikativ Muloqot, hamkorlik, tinglash, nizolarni 
hal qilish

Tarbiyalanuvchilar, ota-onalar va hamkasblar bilan 
samarali munosabat o‘rnatish

5 Refleksiv O‘z faoliyatini baholash, o‘z-o‘zini 
nazorat qilish, o‘zini rivojlantirish

O‘zining kuchli va zaif tomonlarini anglash, xatolar 
ustida ishlash

Jadvaldan ko‘rinadiki, bo‘lajak tarbiyachining liderlik-boshqaruv kompetentligini faqatgina boshqaruvga oid 
bilimlar bilan cheklab bo‘lmaydi. Uning tarkibida motivatsion, kommunikativ, tashkiliy va refleksiv sifatlarning 
ham o‘zaro uyg‘unligi talab etiladi. Ayniqsa, tarbiyachining tashabbuskorligi va mustaqil qaror qabul qilishi 
uning pedagogik jarayondagi liderlik pozitsiyasini belgilovchi muhim omillardan hisoblanadi. Tadqiqot jara
yonida bo‘lajak tarbiyachilarning liderlik-boshqaruv kompetentligining rivojlanganlik darajasini yuqori, o‘rta va 
past darajalarga ajratish maqsadga muvofiq. Yuqori daraja pedagogik vaziyatlarda mustaqil va mas’uliyatli 
qaror qabul qilish, jamoani tashkil etish, samarali muloqot o‘rnatish va o‘z faoliyatini refleksiv tahlil qilish qobili-
yatining barqaror namoyon bo‘lishi bilan tavsiflanadi. O‘rta darajada mazkur sifatlar mavjud bo‘lsa-da, ularning 
namoyon bo‘lishi vaziyatga bog‘liq bo‘ladi. Past darajada esa tashabbuskorlik, mustaqil qaror qabul qilish, 
tashkilotchilik va kommunikativ faollik yetarlicha shakllanmagan bo‘ladi.

2-jadval: Bo‘lajak tarbiyachilarning liderlik-boshqaruv kompetentligini baholash mezonlari
Daraja Tavsifi Asosiy belgilar

Yuqori Liderlik-boshqaruv kompetentligi barqaror 
rivojlangan

Tashabbuskor, mustaqil, mas’uliyatli, kommunikativ, 
tashkilotchi, qaror qabul qila oladi

O‘rta Liderlik-boshqaruv kompetentligi qisman 
shakllangan

Faollik mavjud, biroq ayrim vaziyatlarda tashqi 
ko‘makka ehtiyoj sezadi

Past Liderlik-boshqaruv kompetentligi yetarlicha 
shakllanmagan

Tashabbuskorlik sust, qaror qabul qilishda qiynaladi, 
jamoani boshqarishda passiv

O‘tkazilgan nazariy tahlil natijalari shuni ko‘rsatadiki, bo‘lajak tarbiyachilarning liderlik-boshqaruv kompe-
tentligini rivojlantirishda an’anaviy ta’lim shakllari bilan bir qatorda, amaliy, interaktiv va refleksiv metodlardan 
foydalanish yuqori samaradorlikka ega. Xususan, pedagogik vaziyatlarni modellashtirish, rolli o‘yinlar, loyiha 
faoliyati, muammoli topshiriqlar, munozara, trening va jamoaviy faoliyat talabalarning liderlik pozitsiyasini 
namoyon etishiga imkon beradi.

3-jadval: Liderlik-boshqaruv kompetentligini rivojlantirishga xizmat qiluvchi pedagogik shart-sharoitlar
№ Pedagogik shart-sharoit Amalga oshirish vositalari Kutiladigan natija

1 Refleksiv-motivatsion muhit Trening, o‘z-o‘zini baholash, 
refleksiv topshiriqlar

Liderlikka ichki motivatsiya va o‘z 
imkoniyatlarini anglash rivojlanadi

2 Amaliy-faoliyatga yo‘naltirilgan 
ta’lim

Rolli o‘yinlar, pedagogik vaziyatlar, 
loyihalar

Tashkilotchilik va boshqaruv 
ko‘nikmalari shakllanadi

3 Kommunikativ-interaktiv muhit Munozara, debat, guruhiy ish, 
hamkorlikdagi topshiriqlar

Muloqot va jamoani boshqarish 
qobiliyati rivojlanadi

4 Axborot-ta’lim muhiti Raqamli texnologiyalar, elektron 
platformalar, multimedia

Zamonaviy boshqaruv va axborot 
bilan ishlash ko‘nikmalari rivojlanadi

5 Shaxsga yo‘naltirilgan muhit Individual topshiriqlar, mentorlik, 
individual rivojlanish yo‘nalishi Shaxsiy liderlik salohiyati rivojlanadi

6 Kasbiy-amaliy muhit Pedagogik amaliyot, maktabgacha 
ta’lim tashkilotlari bilan hamkorlik

Real pedagogik vaziyatlarda liderlik 
va boshqaruv tajribasi shakllanadi

Mazkur natijalar asosida aytish mumkinki, bo‘lajak tarbiyachilarning liderlik-boshqaruv kompetent-
ligini rivojlantirish birgina metod yoki vosita orqali emas, balki o‘zaro bog‘liq pedagogik shart-sharoitlarning 

shart-sharoitlarning kommunikativ hamda axborot-ta’lim muhiti bilan uyg‘unlashtirilishi bo‘lajak tarbiyachilarda 
mustaqillik, tashabbuskorlik, mas’uliyat, tashkilotchilik va samarali boshqaruv ko‘nikmalarining shakllanishiga 
xizmat qiladi.

XULOSA
Xulosa qilib aytganda, bo‘lajak tarbiyachilarning liderlik-boshqaruv kompetentligini rivojlantirish zamonaviy 

oliy pedagogik ta’limning muhim yo‘nalishlaridan biridir. Mazkur kompetentlik bo‘lajak mutaxassisning peda-
gogik jarayonni samarali tashkil etishi, tarbiyalanuvchilar faoliyatini boshqarishi, jamoa bilan hamkorlik qilishi, 
mustaqil qaror qabul qilishi, tashabbus ko‘rsatishi va kasbiy faoliyati uchun mas’uliyatni o‘z zimmasiga olishi 
bilan tavsiflanadi.

Bo‘lajak tarbiyachilarning liderlik-boshqaruv kompetentligini rivojlantirish uchun oliy ta’lim muassasasida 
yagona axborot-ta’lim muhitini yaratish, amaliyotga yo‘naltirilgan ta’limni tashkil etish, shaxsga yo‘naltirilgan 
yondashuvni joriy etish, hamkorlikdagi ijodiy faoliyatni rivojlantirish, kasbiy kompetentlikning fanlararo inte-
gratsiyasini ta’minlash hamda emotsional-irodaviy sifatlarni maqsadli rivojlantirish zarur. Mazkur pedagogik 
shart-sharoitlarning o‘zaro uyg‘un holda tashkil etilishi bo‘lajak tarbiyachilarda liderlik, tashkilotchilik, bosh-
qaruv, kommunikativlik, mustaqillik, mas’uliyat va tashabbuskorlik sifatlarining rivojlanishiga xizmat qiladi. Nati-
jada maktabgacha ta’lim tashkilotida zamonaviy pedagogik talablar asosida faoliyat yurita oladigan, bolalar va 
jamoani samarali boshqara oladigan, ijodkor, tashabbuskor va kasbiy jihatdan kompetent lider-tarbiyachilarni 
tayyorlash uchun zarur pedagogik asos yaratiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

